
Datos Do Expediente:

AXUDA PARA AGASALLOS DO NADAL (S-S0C-43)

Unidade Tramitadora:

Servizos Sociais - JPLB

Numero expediente: Documento:

7 $50/2026/126 SSO1AI10452

LA A

BASES REGULADORAS DA CONCESION DE AXUDAS DESTINADAS A
ADQUISICION DE AGASALLOS DE NADAL 2026

1.- Obxecto, condicions e finalidade

O obxecto destas bases € a regulacion da concesion de axudas destinadas a integracion das persoas que carezan de
recursos econoémicos propios suficientes, procurando que os menores das familias mais desfavorecidas do Concello de
Narén tefian un agasallo polo Nadal, contribuindo asi ao fomento da igualdade dos nenos e nenas pertencentes a
familias que, neste momentos, tefian unha precaria situacion econémica.

2.- Compatibilidades

Estas axudas seran compatibles coas concedidas por calquera outra administraciéon publica ou privada, sempre e cando
o total das axudas concedidas non supere o 100 % do custo real dos materiais financiados.

3.- Procedemento de concesion

A concesion das axudas efectuarase en réxime de concorrencia competitiva, con subxeccion a Ordenanza Xeral de
Subvencions do Concello de Narén e, no que non estea contemplado neste texto, seran de aplicacion as normas
contidas na Lei 38/2003, de 17 de novembro, Xeral de Subvencions, no RD 887/2006 regulamento que desenvolve a Lei
38/2003, e na Lei 9/2007, de 13 de xufio, de Subvencions de Galicia.

Dando cumprimento ao establecido na disposicion final décima terceira da Lei 31/2022, de 23 de decembro, de
Presupostos Xerais do Estado para o ano 2023, estas axudas estan integradas no Plan Estratéxico de Subvencions
(PES) do Concello de Nardn en vigor, establecéndose nestas bases os criterios de obxectividade e igualdade para
facilitar, a través da asignacion de recursos publicos, a integracion das familias que estean nunha precaria situacion
econdmica, procurando que os menores das familias mais desfavorecidas do Concello de Narén tefian un agasallo polo
Nadal.

4.- Aplicacion orzamentaria e contia total da mesma

A concesién destas axudas financiarase con cargo a aplicacion orzamentaria 2312.48002 do orzamento do Concello de
Narén para o exercicio 2027, por un importe maximo de 15.000 euros.

A tramitacion do gasto realizarase como expediente anticipado, de acordo co establecido no artigo 56 do Real Decreto
887/2006 de 21 de xullo polo que se aproba o Regulamento da Lei 38/2003 do 17 de novembro, Xeral de Subvencions.

Faise constar, expresamente, que a concesion destas axudas queda condicionada a existencia de crédito adecuado e
suficiente no momento da resolucidn de concesién (art. 56.2 do RD 887/2006).

5.- Beneficiarios/as

Poderan ser beneficiarios/as destas axudas as persoas solicitantes empadroadas en Narén cunha antiglidade minima
de 6 meses a contar desde o ultimo dia de presentacion de solicitudes, con fillos/as menores que a 31 de decembro de
2026 tefian unha idade comprendida entre 0 e 16 anos.

Para poder solicitar estas axudas teranse en conta as seguintes circunstancias familiares:
=  Os representantes legais — pai, nai ou titor/a- dos/as menores.

= No suposto de nulidade, separacion ou divorcio dos proxenitores ou outros procedementos relacionados
con menores, o destinatario da axuda sera o pai ou nai que tefia atribuida a custodia do menor, de acordo
co establecido no convenio regulador ou resolucion xudicial. No caso de custodia compartida so podera

solicitala un dos proxenitores e se solicitan os dous s6 se tera en conta o pai/nai co que estea empadroado
0 menor.

= No suposto de acollemento, o destinatario da axuda sera a persoa ou persoas que o tefia adxudicado por
resolucion administrativa ou auto xudicial.

Non poderan ser beneficiarias destas axudas as persoas solicitantes cuxa unidade de convivencia supere o limite de
ingresos anuais establecidos na taboa do apartado “Criterios de concesion”.

Entenderase por unidade de convivencia ao conxunto de persoas que convivan no mesmo marco fisico e se atopen
vinculadas coa persoa solicitante por matrimonio ou calquera outra forma de relaciéon analoga & conxugal, por adopcion,
acollemento ou parentesco, ata o 4° grao por consanguinidade, ou ata o 2° por afinidade.

Considerarase que se trata de unidades de convivencia independentes, malia que compartan o mesmo domicilio, nos
seguintes casos:

- Cando nunha unidade existan menores a cargo.

- Cando estea conformada por persoas, con ou sen fillos, que se atopen en proceso ou situacion de nulidade, divorcio
ou separacion legal, ou ben de cese acreditado dunha relacién analoga a conxugal.

- Cando non exista ningun tipo de vinculaciéon de parentesco nin de relacion analoga & conxugal entre as persoas que
convivan.

- Cando, por causas de forza maior, accidente ou desafiuzamento, unha unidade de convivencia se vexa obrigada a
residir con outra.

Con caracter excepcional, aqueles outros casos en que exista unha valoracion técnica que recomende recofiecela como
tal.

Os/as beneficiarios/as das axudas vefien obrigados/as a:

= Cumprir coa finalidade para a que foi concedida a axuda.

= Someterse as actuacions de comprobacion que o Concello de Narén poida acordar para comprobar que os
fins aos que se destina a axuda se corresponden cos fins para os que se solicitara e concedera a mesma,
e para comprobar se cumpren todas as condiciéns esixidas para a concesion da axuda.

De acordo co establecido no art. 14.1.k da Lei 9/2007, de 13 de xufio, de Subvenciéns de Galicia, as persoas
beneficiarias estaran obrigadas a facilitar toda a informacion que lles sexa requirida pola Administraciéon no exercicio das
stas funciéns de fiscalizacion e control do destino das axudas.

6.- Lugar, prazo, e documentacion para a presentacion de solicitudes

As solicitudes poderanse presentar xunto coa documentacion correspondente:

= Na sede electrénica do Concello de Naron.
= No Rexistro Xeral do Concello, conforme ao modelo oficial facilitado polo Concello.

= Por calquera outro dos medios previstos no art. 16 da Lei 39/2015, de 1 de outubro, do Procedemento
Administrativo Comun das Administracions Publicas.

O prazo de presentacion de solicitudes sera de 15 dias habiles contados desde o dia seguinte 6 da publicacion do
extracto da convocatoria no BOP da Corufia, publicaciéon que se levara a cabo a través da Base de Datos Nacional de
Subvencions (BDNS).

Non seran admitidas a tramite as solicitudes presentadas fora do prazo de presentacion das mesmas, nin aquelas cuxas
persoas solicitantes non cumpran o requisito de antigliidade minima no empadroamento (6 meses) computada ata o
ultimo dia de presentacion de solicitudes, ditandose resolucion pola que se declara a sua inadmision e o arquivo do
expediente sen mais tramite. Esta resolucion sera notificada a persoa solicitante.

A solicitude, segundo o modelo oficial facilitado polo Concello, incorporara a declaracién responsable dos seguintes
extremos:

O Que non concorren as circunstancias que se contemplan no art. 13 da Lei 38/2003 de 17 de
novembro, Xeral de subvencioéns, para obter a consideracion de beneficiario.

O Que se atopa ao corrente nas suas obrigas tributarias (Estado, Comunidade Auténoma e Concello) e
coa Seguridade Social.

O Que non é debedor/a de obrigas por reintegro de subvencions.

O Que, de ser beneficiario/a doutras axudas para a mesma finalidade, o total das axudas concedidas
non supera o 100% do custe real dos materiais financiados.

Asi mesmo, coa solicitude, deberan acompaniar a seguinte documentacion:

1.-DNI ou documento de identificacién equivalente da persoa solicitante e dos/as maiores de 16 anos da unidade de
convivencia.

2.-Libro de familia, certificado do rexistro civil ou, no seu defecto, actas ou certificados de nacemento de todos os
membros da unidade de convivencia.

3.-Declaracion da renda de todos os membros da unidade de convivencia maiores de 16 anos ou, no caso de non
estar obrigados a facela:

O Certificado de imputaciéon de rendas de Facenda de todos os membros da unidade de convivencia
maiores de 16 anos.

O No caso de pensionistas: certificado do organismo pagador acreditativo das prestacions que percibe.

O No caso de desempregados/as: certificacion do SEPE acreditativa de estar en situacion de
desemprego e percepcion de prestacion, de ser o caso.

O No caso de estar traballando: contrato de traballo e ultimas duas néminas das persoas maiores de 16
anos que realicen actividades laborais.

O No caso de inactivos/as: documento do SEPE acreditativo de non estar inscrito como demandante de
emprego das persoas maiores de 16 anos.

4.-Resumen dos movementos bancarios dos ultimos 6 meses, emitido pola entidade bancaria, de todas as contas
bancarias de que son titulares os membros da unidade de convivencia.

5.-Contrato de alugueiro ou hipoteca da vivenda habitual e recibos dos ultimos tres meses, de ser o caso.

6.-Resolucién xudicial de separacidon/divorcio/alimentos ou de medidas provisionais, ou xustificante de ter
presentado a demanda, de ser o caso.

7.- Resolucién de Concesién do Ingreso Minimo Vital (IMV), de ser o caso.

8.-Outros especificos requiridos polo Concello segundo as circunstancias ou necesidades para a correcta
valoracién da solicitude.

O o6rgano instrutor incorporara de oficio o documento acreditativo do empadroamento do/a solicitante, onde se reflicta
que este cumpre o tempo minimo de 6 meses de antigiidade no empadroamento e se relacionen todos os membros da
unidade de convivencia.

As persoas solicitantes que sexan perceptoras da RISGA deberan facer constar esta circunstancia na solicitude e
quedaran exoneradas de presentar a documentacion referida no apartado anterior cando consten debidamente
acreditadas as circunstancias no expediente do Servizo Sociocomunitario, incorporandose a estes efectos un informe da
Unidade de Traballo Social correspondente.

As persoas solicitantes que sexan perceptoras do Ingreso Minimo Vital (IMV) deberan facer constar esta circunstancia
na solicitude e presentar copia da Resolucién de concesion do IMV, quedando deste xeito exoneradas de presentar a
documentacion referida no apartado anterior.

No caso de solicitantes que, cumprindo o requisito minimo de 6 meses de antigliidade no empadroamento, non tefian
concedido RISGA nin IMV pero se atopen nunha situacion de vulnerabilidade, incorporarase un informe da Unidade de
traballo Social de referencia, acreditativo do nimero de membros da unidade de convivencia, do cumprimento do
requisito do umbral de renda e de atoparse en situacion de vulnerabilidade.

Aqueles/as solicitantes que resultaran beneficiarios/as de axudas de material escolar para o curso 2026-2027 ou cuxa
solicitude estivese informada favorablemente pero pendente de concesion, non teran que achegar a documentacion
anterior, por constar no expediente incoado nese procedemento, excepto a declaracion responsable de que mantefien a
mesma situacion econémica. Na solicitude deberan facer constar que son solicitantes de axudas de material escolar
para o curso 2026-2027.

Sempre que se realice a presentacién de documentos separadamente da solicitude, o/a solicitante das axudas debera
mencionar o expediente ao que debera incorporarse dita documentacion.

7.- Criterios de concesién
O criterio de valoracion sera que a unidade de convivencia da persoa solicitante non supere o limite de ingresos anuais

establecidos na seguinte taboa, referidos ao IPREM anual vixente (incluidas as pagas extraordinarias) en funcion do
nuamero de membros da unidade convivencia:

N° membros unidade de convivencia Limite de ingresos anuais
2 IPREM + 70 %
3 IPREM + 90 %
4 IPREM + 110 %
5 IPREM + 130 %
6 IPREM + 150 %
7 ou mais IPREM + 170 %

Teranse en conta como ingresos das persoas que traballan por conta propia e asimiladas procedentes de actividades
profesionais, o importe dos ingresos integros computables incluidos na Ultima declaracion do IRPF vencida, deducido o
importe aboado en concepto de cotas & Seguridade Social e demais gastos necesarios para o desenvolvemento da
actividade, a excepcion dos casos nos que se acredite o cesamento da actividade.

Cando eses importes fosen inferiores ao importe das cotas que se aboen & Seguridade Social, computarase como
ingreso unha cantidade igual ao importe das devanditas cotas.

Considerase que non carecen de recursos econémicos suficientes para a atencidon desta necesidade as persoas cuxo
capital mobiliario, nos seis meses anteriores a solicitude, supere a contia de catro veces o limite de ingresos
establecidos neste artigo.

8.- Organos competentes para a instrucién e resolucién do procedemento

Correspondera ao Servizo Sociocomunitario Municipal a instrucién dos expedientes, que recibird as solicitudes e
comprobara os requisitos esixibles e a documentacién acreditativa.

Unha vez examinadas as solicitudes e a documentacion presentada con elas, de conformidade co disposto no artigo 45
da Lei 39/2015, de 1 de outubro, do Procedemento Administrativo Comun das Administracions Publicas, publicarase no
taboleiro de edictos e na sede electronica do Concello de Narén unha listaxe cos solicitantes que deben subsanar a sua
solicitude e/ou achegar a documentacion preceptiva, concedéndolles un prazo de 10 dias habiles (art. 68.1 Lei 39/2015),
a contar desde o dia seguinte 6 da publicacion da citada listaxe no taboleiro de edictos e na sede electrénica municipal,
para a subsanacion dos defectos observados, coa advertencia de que, de non facelo asi, teraselle por desistido da sua
peticion, logo da Resolucion que debera ser ditada nos termos que establece o art. 21 da Lei 39/2015.

Esta resolucidon de desestimento, que substitle a notificacion individual, sera obxecto de publicacion no taboleiro de
edictos e na sede electronica do Concello de Narén, respectando a normativa de proteccion de datos persoais e
contendo unicamente os estritamente necesarios para a identificacién das persoas interesadas.

Rematado o prazo sinalado no paragrafo anterior para a subsanacion das solicitudes, una vez ditada e publicada no
taboleiro de edictos e na sede electronica municipal a Resolucion que declare o desestimento daquelas que non foron
subsanadas ou non achegaron a documentacién requirida, o Servizo Sociocomunitario municipal continuara a
tramitacion das restantes solicitudes, incorporando a cada expediente un informe de avaliaciéon provisional asinado
polo/a Técnico/a correspondente.

Este informe reflectird os datos da persoa solicitante e de todos os menores incluidos na mesma solicitude para os que
se solicita a axuda, valorara os requisitos a cumprir, a documentacion aportada e a situacién econémica da unidade de
convivencia, concluindo co resultado da valoracion (proposta de concesién ou denegacion da axuda).

O informe de avaliacién provisional sinalara a contia total da axuda por solicitante e detallara a/as contia/s individuais
por cada menor beneficiario ou, no caso de denegacion, concretara a/s causa/s de denegacion.

Os expedientes que retinan as condiciéns para continuar coa sua tramitacion seran remitidos & Comision de Valoracion,
quen podera solicitar o asesoramento dos/das técnicos/as que estime necesarios e informe técnico do departamento
tramitador, se asi o considerase oportuno.

A Comision de Valoracién emitira acta na que se recollera a relacion de solicitantes, o/a menor beneficiario/a para quen
se propon a concesion ou denegacion da axuda, o importe da axuda e as causas de denegacion.

O o6rgano instrutor, a vista da acta da Comision de Valoracion, formulara proposta de resolucién motivada ao 6rgano
competente para resolver facendo constar expresamente que, da informacién que obra no seu poder, se desprende que
os/as beneficiarios/as cumpren todos os requisitos necesarios para acceder as axudas.

B4(6

CONCELLO DE NARON
Concello de Nardn - Praza de Galicia S/N - 981 33 77 00 - Nardn



CONCELLO DE NARON

NARON
Esta proposta de resolucion contera unha relacion con todos os expedientes avaliados pola Comision de Valoracion,
desagregados por menor beneficiario/a e proposta de resolucion das axudas no sentido que proceda (concedida,
denegada).

De ser o caso, poderase formular unha proposta de resolucién para a concesién de axudas, e outra proposta de
resolucion para a denegacion de axudas.

No caso de Concedidas: sinalarase o/a solicitante, o/a menor beneficiario/a e o importe individual da axuda para cada
beneficiario/a, tendo en conta que o importe total das mesmas non pode superar o crédito consignado.

No caso de Denegadas: faranse constar as causas de denegacién (Superar os ingresos, outras causas).

O 6rgano competente para resolver sera a Alcaldia quen, a proposta do 6rgano instrutor e previa a acta da Comision de
Valoracién, emitira resolucion de aprobacién ou denegacion, segundo o procedemento establecido na Lei 38/2013 Xeral
de Subvencions, na Lei 9/2007 de Subvencions de Galicia, e na Ordenanza Xeral de Subvenciéns do Concello de
Naroén.

O prazo maximo para resolver sera de seis meses contados a partir da data de solicitude, agas que sexa necesario
requirir datos aos/as solicitantes e se paralice o procedemento por tal causa, nos termos establecidos no art. 68 da Lei
39/2015 de 1 de outubro, do Procedemento Administrativo Comin das Administraciéns Publicas.

O silencio administrativo tera caracter desestimatorio.

En todo caso, a prestacion concederase en funcion do crédito dispofible da contia maxima establecida para a
convocatoria. Por este motivo non sera suficiente para percibir a prestacion con que o/a solicitante retina os requisitos
esixidos, sendn que é preciso que exista dotacidon orzamentaria adecuada e suficiente. No caso de que o orzamento
dispofiible non fora suficiente teran preferencia as solicitudes con renda familiar mais baixa.

9.- Comision de Valoracion:
A comisién de valoracién estara integrada polos seguintes membros:
Ola Alcalde/sa ou Concelleiro/a en quen delegue a area de Benestar Social.

O/a Xefe/a do Servizo Sociocomunitario.
Un/Unha Técnico/a de Xestion do Servizo Sociocomunitario.

O Secretario Xeral do Concello ou persoa en quen delegue.
10.- Importe e pagamento da axuda

A contia da axuda sera de 60 euros por menor e o pagamento da mesma realizarase mediante a entrega dun “VALE”,
asinado pola Alcaldia ou pola Concelleria Delegada de Benestar Social, que serd presentado en calquera dos
establecementos comerciais do termo municipal de Narén que acepte este medio de pagamento, para poder adquirir os
artigos que o/a solicitante demande, polo importe maximo que figure no referido “VALE”, que coincidira co importe da
axuda outorgada.

Os “VALES”, nos que figurara como titular o/a solicitante, seran entregados a partir do primeiro dia habil do ano 2027 e
caducaran no prazo que nos mesmos se indique. Non poderan ser fraccionados, de tal xeito que o importe total de cada
vale soamente podera ser utilizado nun unico establecemento.

O establecemento comercial que subministre os artigos debera expedir unha factura por cada VALE, cos seguintes
requisitos:

® A factura debera cumprir coa normativa vixente en materia de facturacién e especificara todos os artigos
subministrados, desglosando o IVE que corresponda a cada artigo.

Cada factura acompafiara o seu correspondente “VALE” orixinal.
O prazo maximo de presentacion da factura sera o que conste no “VALE”.
O importe maximo da factura sera o importe do “VALE”.

Se o valor dos artigos fose inferior ao importe do “VALE”, en ningun caso o establecemento comercial reintegrara a
diferencia a persoa beneficiaria da axuda, facturando o importe realmente invertido.

Se o valor dos artigos fose superior ao importe do “VALE”, o establecemento comercial facturara como maximo o
importe do vale, debendo a persoa beneficiaria da axuda aboar o exceso.

As facturas tramitaranse e seran aboadas de acordo co disposto na Lei 25/2013 de 27 de decembro de impulso da
factura electrénica e creacion do rexistro contable de facturas no sector publico e demais normativa de aplicacion.

11.- Gasto para o que se concede a axuda

As axudas concedidas teran como destino a adquisicion de agasallos de Nadal como: xoguetes, libros, roupa, calzado,
artigos de deporte, material didactico, instrumentos musicais, material informatico e calquera outro que sexa propio das
festas de Nadal, quedando excluida a adquisicion de produtos alimenticios, de limpeza e de hixiene.

12.- Incidentes producidos despois da resolucién da convocatoria

Calquera incidente sobrevido que se produza despois da resolucion da convocatoria resolverase pola Alcaldia ou
Concelleria delegada, previa presentacion da solicitude e a documentacion que acredite dito incidente no Rexistro Xeral
do Concello de Narén, na sede electrénica, ou por calquera outro dos medios previstos no art. 16 da Lei 39/2015 de 1
de outubro, do Procedemento Administrativo Comuin das Administracions Publicas.

A falsidade ou ocultacion dos datos ou documentos achegados polos/as solicitantes supora a devolucion do importe da
axuda, no caso de ter adquiridos os agasallos.

Aos/as beneficiarios/as destas axudas lles sera de aplicacion o réxime de infraccidns e sancions establecido nos art. 50
a 68 da Lei 9/2007, de subvencions de Galicia e nos art. 52 a 69 da Lei 38/2003, Xeral de Subvencions.

13.- Publicacion da Resoluciéon de Concesién/Denegacion e recursos

A resolucién que conceda ou denegue as axudas sera publicada no taboleiro de edictos e na sede electrénica do
Concello de Naron, de conformidade co disposto no art. 45 da Lei 39/2015, respectando a normativa de protecciéon de
datos persoais e contendo unicamente os estritamente necesarios para a identificacion das persoas interesadas. Na
resolucion indicarase que a informacion sera remitida ao Rexistro Publico de Subvencions, de acordo co establecido no
art. 14.1./A) da Lei 9/2007 de 13 de xufio, de Subvenciéns de Galicia.

Contra ela podera interpofierse recurso de reposicion ante o mesmo 6rgano que a ditou no prazo dun mes, ou ser
impugnada directamente ante a Orde Xurisdicional Contencioso-Administrativa no prazo de dous meses, contados a
partir do dia seguinte a aquel no que se produza o acto presunto.

14.- Normas de aplicacion

En todo o non previsto nestas bases, a concesién ou denegacion destas axudas regularase polo disposto na Lei
38/2003 Xeral de Subvencions, no RD 887/2006 regulamento que desenvolve a Lei 38/2003, na Lei 9/2007 de
Subvencioéns de Galicia e na Ordenanza Xeral de Subvenciéns do Concello de Narén publicada no BOP num. 159 de
data 22 de agosto de 2025 e demais normativa concordante.

15.- Datos de caracter persoal

En todo o procedemento aqui regulado darase cumprimento ao establecido na Lei Organica 3/2018, de 5 de decembro,
de Proteccion de Datos Persoais e garantia dos dereitos dixitais, publicada no BOE num. 294 de data 6 de decembro de
2018, e demais normativa de aplicacion.

16.- Publicacion do anuncio da convocatoria

A presente convocatoria remitirase @ Base de Datos Nacional de Subvenciéns (BDNS) para a sua publicacién no BOP,
ademais de ser exposta na paxina web do Concello e no taboleiro de edictos. Publicarase un anuncio nun xornal de
difusion na comarca, con indicacion do obxecto e finalidade das axudas, requisitos para formular as solicitudes, lugar e
prazo de presentacion e a oficina municipal onde se poden obter os modelos de solicitude.

FERREIRO DIAZ, MARIAN
A Alcaldesa-Presidenta
17-09-2026 11:49:45

